
Argitalpenaren edukia

Argitalpen honek Ilundaingo Basora gerturatu eta bere osotasunean ezagut-

zeko aukera ematen digu. Inguru honetan zenbait elementu dira aipagarriak:

paisaia, landaretza, fauna, ekosistemak… bioaniztasuna. 

Bere ingurua, eraketa geologikoa, klima, hidrografia nahiz erliebearen ingu-

ruko azalpen laburrak ageri dira bertan.

Era berean, Ilundain eta Arangurengo Ibarreko animali eta landare bereiz-

garrienak ezagutzeko parada eskaintzen digu argitalpenak. Basoan egin dit-

zakegun ibilbide ezberdinen planoa ere ikusgai dugu.

Garrantzi handiko bestelako errekurtso kultural eta historikoak ere deskri-

batu dira, Errege Altxonbidea edo Irulegiko Gaztelua esate baterako. Eta baita

Baso Didaktikoaren moduko proiektu berriak ere.

Gida honi esker natura maite duen orok, Iruñerriko txoko honetako inguru-

giro aberatsarekin gozatzeko aukera du.

Ilundain Haritz Berri Fundazioak burutzen duen ingurumen hezkuntza lana

indartzeko egin da. Helburua ingurugiroarekiko maitasuna zabaldu, kont-

zientziatu eta jasaten ditugun ingurugiro arazoei aurre egiteko gai den

herria heztea dira argitalpenaren helburuak.

Aurkezpena:

Ilundaingo Basoak 100 hektareatik gorako zabalera du. Didaktikoki toki ego-

kia da oso, ekosistema, fauna, landaretza, paisaia… ezberdinak biltzen baiti-

ra bertan. Ingurumen hezkuntzan lan handia egiten den ingurunean dago

Basoa, gainera, Ilundain Haritz Berri Fundazioari esker.

Biodibertsitatea da basoko ezaugarri garrantzitsuenetakoa. Horrela, Quercus

Subpyrenaica-ren ameztia gailentzen bada ere, baso-berritze pinudiak, ber-

tako pinuak, pagoak (zonalde altuenetan), berezko belardiak eta nagusiki

ezpela, elorri zuria, ipurua eta xiristola edo ota dituen basoberak ere badira.

Inguruak gainera ikusmen aukera erakargarria eskeitzen du, urtaro alda-

ketek paisaia aberasten duten kolore aldaketak ekartzen baitituzte. 

Faunaren aniztasuna ere aipatzeko modukoa da.

Ilundaingo ekosistemak, paisaia, landaretza eta fauna behar bezala zaindu

eta baloratu beharreko altxorrak dira. Helburu honekin egin da, hain zuzen

ere, ingurua Aisialdirako Natur Eremu izendatzeko eskaria.

Kokalekua

Arangurengo Ibarra

Ilundaingo Basoa herriko zonalde altuenean dago, hiriburutik gertu,

Iruñerrian bertan dagoen Arangurengo Ibarrean. 

Aranguren, Lakidain, Gongora eta Taxoareko pirinioaurreko mendizerrak

Iruña aldera begira dagoen arku itxura du eta Ibarra bere barrenean gorde-

rik dago.

Bertan dagoen ibarra dugu beraz, baina bere ezaugarri geografikoengatik

zertxobait isolatua aldi berean; are gehiago urte gehiegi ez dituen bideberria

egiteke zegoenean.

Administraziori dagokionez, Aranguren Ibarra bederatzi herriko Udala

dugu: Mutiloabeiti (bertan dago udaletxea), Mutiloagoiti, Taxoare,

Zolina, Labiano, Gongora, Ilundain, Lakidain eta Aranguren.

Aranguren Ibarrak 41,20 kilometro karratuko lur zabalera dauka

(Nafarroako azalera osoaren %0,39a). Lur zoru honen % 22 a (9,07 kilometro

karratu) herri lurra da.

Ez ahaztu:

- Ibilbideetan ez dago inolako iturririk. Komenigarria da kantinplorak era-

matea.

- Oinezkoentzako ibilbideak. Zailtasuna ertaina edo txikia. Ez da motordun

ibilgailurik onartzen.

- Debekatua dago sua egitea.

- Animalientzako ateak eta langak itxita utzi. 

- Jaso bokata, lata, poltsa… hondarrak eta dagozkien hondakin ontzietara

bota.  

Izan ere, hori egin ezean hau izango da hondakin hauek biodegradatzeko

beharko duten denbora:

Paperak 3 hilabete Metxeroak 100 urte

Kristalak 4000 urte Erabilitako olioak Inoiz ezv

Txikleak 5 urte Latas 10 urte

Plastikoak 100-1000 urte Zigarrokinak 1-2 urte

Geologia, klima, hidrografia eta erliebea

Inguru honetan gailentzen diren substratuak tupa eta hareharri kalkareoak

dira. Tupa ugaria da zonalde osoan. Substratu honek higadura jasan dezake

malda handiko tokitan, lubakiak sortuz. Hareharria gunerik altuenetan

aurki dezakegu soilik eta higaduraren aurrean iraunkorragoa da.

Iruñakoaren antzekoa da klima, altueraren ondorioz ezberdintasun txiki bat-

zuk badaude ere. Urtean 900-1000 mm ingurukoak dira prezipitazioak, atlan-

tiar klima mediterraniarrari gailentzen zaiolarik. Negu hotz eta heze eta

uda lehor eta beroekin, trantsizio klimatikoko gunea dugu hau. Lehorteak bi

hilabete irauten ditu gutxi gora behera.

Lurzoruaren konfigurazioak, ibarreko ur guztiak jasotzen dituen arro hidro-

logiko bat sortu du. Sadar ibaia da ur guzti hau jasotzen duena eta bere ema-

ria euriteen araberakoa denez, negu eta udaberrian hazi-hazita egoten da,

uda nahiz udazkeneko lehorteek ia agortzen duten bitartean.

Erliebeari dagokionez, Arangurengo Ibarra, hegoaldetik Taxoare mendize-

rrak eta ekialdetik Aranguren-Lakidain-Gongora mendizerrak inguratzen

duten kuba itxura dauka.

Mendizerrek ingurua mugatzeko adinako altura dute, baina ez dira nahiko-

ak Nafarroa atlantiar eta mediterranearra bereizteko.

Landaretza

Ibarreko malda handieneko txokotan nahiz zonalde altuenetan , 750 metrotik

gora gutxi gora behera, nagusiki pagoz hornitutako berdeguneak ageri dira.

Pago hauen artean pinu gorri ugari ere badira eta baita mota ezberdine-

tako zuhaixkak ere, ezpela batez ere.

Zonalde baxuagoetan, 750 metrotatik behera, Iruñerrian nagusitzen diren

harizti motak ditugu: Erkametz (Quercus faginea) eta ametz ilanduna-

ren (Quercus Humilis) ezaugarriak dituzten zuhaitzak daude bertan, bien

arteko hibridazioz sortutakoak ziurrenik. Harizti honetan bestelako zuhait-

zak ere aurki ditzakegu: pinu gorria eta astigarra esate baterako.

Haritz mozketen ondorioz, pinu gorria da orain espezie nagusia, lur landue-

tan eta utziak diren larreetan barna zabaltzen doalarik. Benetako baso hel-

dua den hariztiaren aurretik, bigarren mailako basoa osatzen du horrela.

Hariztiko oihanpean ere landaretza aberatsa da oso. Ezpela, huntza eta arro-

saren familiako arantzadun zuhaixkak nagusi dira bertan.

Zonalderik baxuenetan eta malda txikienak dituztenetan daude lur sakon

eta aberatsenak. Hauek dira, hain zuzen ere, nekazariek nekazaritzarako edo

eta larizio pinua landatzeko aprobetxatu dituzten lurrak.

Sadar ibaiaz gain, larre nahiz soroak inguratzen dituzten erreka zulotako

hesiek, espezie anitzetako animalien babesleku bihurtu diren landaretza

aberatsa dute. Makalak, sahatsak, intxaurrondoak, astigarrak, zumarrak,

lizarrak, zuhandorrak, elorriak, laharrak, ahuntz-hostoak… dira txoko haue-

tan aurki ditzakegun espezieetariko batzuk. Hedaduraz, txikiak izan arren,

erreka zulo hauek garrantzi handia daukate, animalia askoren habitata

izan eta beraientzat, leku batetik bestera eragozpenik gabe mugitzeko bide-

ak ere badirelako.

Informazio gehiago nahi izanez gero, jo Ilundain Haritz Berri Fundazioak eta

Arangurengo Udalak hala eskatuta, Nafarroako Unibertsitateko Botanika

sailaren ikerketa sakonaren ondorio den “Guía Ilustrada de la Flora de

Ilundáin” liburura.

Ilundaingo basoko landareak

• Zuhaitzak 

Ametza (Quercus humilis)

Baso honetako zuhaitz aipagarriena dugu hau. Adaburu

irregularra eta zabala dauka, eta bere zura

preziatua da oso sua nahiz ikatza egi-

teko. Bere fruituak, ezkurrak, basa-

bereentzat jaki preziatuak dira.

Zuhaitz hostoerorkorra.

Pagoa (Fagus sylvatica)

Basoko zonalde altuenetan pago bakan batzuez

osatutako basotxoak aurki ditzakegu. Eite edo itxu-

ra handiko zuhaitza da eta bere zura altzariak

egiteko erabiltzen da, ikatza egiteko ere oso

preziatua delarik. Bere fruituen izena

fagatxia da. Zuhaitz hostoerorkorra.

Pinu gorria (Pinus sylvestris)

Eite handiko eta haziera azkarreko zuhaitza da. 500 metrotik gora bizi da.

Zurezko eraikuntzetarako eta altzariak egiteko erabiltzen da, eta baita erret-

xina ateratzeko ere. Zuhaitz hostoiraunkorra: hostoak mantentzen ditu urte

guztian zehar.

Pinudiaren ertzean nekosta edo altzifreak aurkitzen dira (Cupresus sem-

pervivens). Eta astigar (Acer campestris, Acer monspessulanum), gurbe edo

otsalizar, zumar eta makal bakan batzuk ere aurki ditzakegu.

• Zuhaixkak

Ezpela (Buxus sempervirens)

Ezpela oso ugaria da Ilundaingo basoan. Zuhaixka bat

da, zuhaitza baina eite txikiagokoa beraz. 500 metrotik

gora ere bizi daiteke. Bere zura oso gogorra eta trinkoa

da. Tailarako oso preziatua da, zurezko koilara edo sar-

deskak egiteko, adibidez. 

Elorria (Crataegus monogyna)

Arantzadun arrama anitzez hornitutako zuhaixka.

Erreka inguru eta baso bakanetan jaiotzen dira,

hesi trinko eta nahasiak osatuz. Erleek gogoko

dituzte bere loreak eta txoriek berriz, bere fruituak

jaten dituzte. Fruituak marmelada egiteko ere era-

biltzen dira.

Ipar ipurua (Juniperus communis)

Eite txikikoa eta kono itxurakoa da, eta

Ilundaingo zonalde ezberdinetan hazten den

zuhaixka dugu hau. Bere zura, sendoa, baina

lantzeko erraza, arkatzak egiteko erabiltzen

da adibidez. Bere fruituekin egiten da gine-

bra. 

Beste zuhaixka batzuk ere aurki ditzakegu, batez ere baso ertzetan, ezponda,

errekazulo edo eta belarditan. Adibidez, zuhandorra (Cornus sanguinea),

elorri beltza (Prunus spinosa), arkarakatsa (Rosa canina), laharra

(Rubus ulmifolius), ezkaia (Thumus vulgaris), izpilikua (Lavandula lati-

folia), intsusa beltza (Sambulus nigra), etab.

Sastraka hauei esker animali askok babeslekua eta jakiak dituzte.

Gizakiek ere zuhaixka hauen fruituz gozatzen dugu udazkenean (basaranak,

masustak, arkarakatsak) eta beste zenbait sendabelar ere jasotzen ditugu

(elorriaren loreak, intsusaren lorea, hosto eta azala, ezkaia…).

• Belarkiak

Zuhaizpean nahiz baso edo zuhaixken arteko soilgunetan, ezponda, bide baz-

ter edo eta belarditan, mota ezberdineko belar asko aurki ditzakegu. 

Belar batzuk bere loreengatik dira deigarriak, negua amaitzear dela agertzen

direnak, batez ere: San Jose lorea (Primulae veris), bioleta (Viola riviniana),

gibel-belarra (Hepática nobilis), udaberriko adonia (Adonis vernalis)…

Beste batzuk bere fruituengatik ezagutzen ditugu, marrubia esate batera-

ko (Fragaria vesca).

Animaliek oso gustuko dituztenak ere badira, lurra asko aberasten duen

hirusta (Trifolium repens) edo gramineak, adibidez. 

Herritarren artean ezaguna da, baita ere, zenbait belarren senda-gaitasuna:

Erratza (Ruscus aculeatus), adibidez, zirkulazio arazoak saihesteko senda-

gai askotan erabiltzen da. Ilenak (Calendula officinalis) ere gaitasun ugari

ditu: antiinflamatorioa, zikatrizatzailea, antibiotikoa eta antiseptikoa bes-

teak beste.

Txori-belarrak (Taraxacum officinale) gaitasun diureti-

ko handia du eta entsaladetan ere erabiltzen da. Zain

belarra (Plantago lanceolata…) larruazalarentzako poma-

dak egiteko erabiltzen da. Azeri-buztana (Equisetum

arvense) bermineralizatzailea da. Asuna (Urtica dioica)

ere sendabelar boteretsua da…

Landare parasito edo bizkarroiak ere badaude Ilundaingo

basoan, ibai ondoko makalei esker bizi den mihura

(Viscum album), adibidez. Eta baita otsababa ar eta

emeen moduan (Helleborus foetidus y Helleborus

Viridis), toxikoak direnak ere.

Fauna

Ilundaingo basoak giro ezberdineko txokoak biltzen ditu eta horri esker,

asko dira bertan bizi diren animalia espezieak. Hauen artean aipagarriak

dira hegaztiak, ingurumenari dagokionez garrantzi eta balio handiko espe-

zieak ageri baitira Ilundainen.

Ilundainen “interes bereziko espezie” izendatutako animaliak aurki daitez-

ke: Sai arrea, arrano sugezalea eta arrano txikia adibidez. “Espezie

kaltebera” izendatutako beste zenbait ere badira: saia, mirotz zuria eta

mirotz urdina esate baterako. Desagertzeko arriskuan dauden espezietako

ale bakan batzuk ere badira: Naumann belatza adibidez.

Ilundaingo basoko animaliak

• Hugaztunak

Basurdea (Sus scrofa)

Ilundaingo basoko ugaztun handien

artean erregea da. Bere itxurak etxeko

txerria dakarkigu burura. Egunez

bere babesleku izan diren basoko

zuhaixka eta sastraka arteak utzi,

eta janari bila irteten da gauez.

Basurde eme eta basurdekumeak

basurde-taldetan bizi dira. Bere letagin

handiengatik ezagutu ditzakegun basur-

de arrak berriz, bakar-bakarrik ibiltzen dira. Bere dieta gehienbat  baraz-

kietan oinarritzen bada ere, orojalea da.

Azeria (Vulpes vulpes)

Basoko animalia jakintsuena da. Entzumen eta usaimena oso-oso garatuak

ditu. Azeriak egunez ikustea ez da erraza, gauez ehizatu ohi du eta.

Edozein ingurutara egokitzeko gaitasuna du. Bere jaki

nagusia haragia izan arren, deneta-

tik jaten du: marraskariak,

untxiak, narrastiak,

intsektuak, hara-

tustela…

Basa edo landasagua (Apodemus sylvaticus)

Tamaina erdiko marraskaria da. Basoan, sastraka, belardi eta nekazal

lurretan bizi da. Sakontasun txikiko zuloak egin eta bertan ipintzen du bere

kabia. Edozein jaki mota jan badezake ere, fruituak eta haziak dira bere eli-

kaduraren oinarriak. Animalia arina da oso, eta salto egiteko gaitasun han-

dia du. Gauez egin ohi du bizia. Harrapakari askok ehizatzen dute.

Gutxitan ikusten baditugu ere, badira beren urrats, arrasto, gorotz, janari

hondar edo bere jarduerengatik (gotorleku edo zuloak…) basoan bizi direla

igartzen ditugun animalia ugari. Satitsu arrunta, satorra, triku arrunta,

erbi iberiarra, muxar grisa, lepazuria, katagorri arrunta, azkonarra eta

erbinudearen kasua da.

• Hegaztiak

Mirua (Milvus milvus)

Ilundaingo hegazti harrapakari ezagu-

netarikoa da. Ehiztari onegia izan ez

arren, mirua langilea da oso eta sarri

ikus dezakegu harrapakinaren bila

hegan. Gongorako zabortegia egin zenetik asko ugaldu den animalia da, ber-

tan elikagaiak aurkitzeko erraztasuna baitu. Ingurugiroko baldintzetara

egokitu dela esan dezakegu.

Saia (Gyps fulvus)

Jateko hildako animalia eta haratustelaren bila hegaldi han-

diak egiten ditu. Oso animalia garrantzitsua da elikadura-

ren katean, hildako animalien hondarrak janez hauen des-

konposaketan laguntzen baitu, infekzio eta izurriteak

eragotziz. Bere ikusmen bikainari esker aurkitzen du

jakia. Horma harkaiztsu eta arroilatako kolonietan bizi

den animalia sedentarioa da.

Txepetxa (Troglodytes troglodytes)

Txori txikia eta lodixka da, eta oso-oso bizia. Beheranzko

moko fina dauka. Luma nabarrak ditu, lur kolorekoak.

Urte osoan zehar ibili ohi dira kantari. Udaberrian,

txepetx arrek kabiak egin eta hauen aurrean abes-

ten dute, txepetx emea bertara erakarri nahian. 

21



Aipatutako hauek ez dira baina Ilundaingo basoan dauden animalia baka-

rrak. Hegazti aniztasun handiko basoa da hau. Gehien-gehienek bertan

dituzte habiak, baina badira enara edo bestelako hegazti migratzaileen

moduan, urtaro batzutan bakarrik datozenak ere. Beste hegazti batzuen pre-

sentziaz bere kantuei esker jabetzen gara. Udaberria iragartzen digun

kukua da kantari hauetako bat.

Txori txiki asko daude. Batzuek intsektuak jaten dituzte; bikorrak, baiak

eta fruituak beste batzuek. Denon izenak aipatzea ezinezkoa bada ere, bere

itxura, kolore, moko eta ohituretan fijatuz gero, edozein gidak emango dizu

haren berri.

Bitxikeriak: 

Kukua (Cuculus conorus)

Hegazti migratzailea da kukua. Negu amaieran iristen da Afrikatik eta

Europan eguraldia hozten hastearekin batera, berriz ere Afrikara itzultzen

da. Udaberrian kantu kantari ibiltzen den hegazti hau, bere doinu berezia-

ri esker ezaguna da oso. Naturaren iratzartzea eta emankortasunarekin erla-

zionatzen dugu.

Munduan oso zabaldurik dagoen sinismenaren arabera, zorte ona eta osasu-

na dakar kukuaren lehen kantuak entzutean patrikan dirua edukitzeak. 

Hegazti zuhurra da; ezkutuko bizia egiten du eta ez da batere erraza bera

ikustea. Bere kantua entzunda dakigu hor dagoela, baina udan isildu egiten

da. 

Intsektuak jaten ditu, beste espezieek saihesten dituzten beldar edo har ilet-

suak gehienbat.

Bere habia egin beharrean, kuku emeak beste hegazti batzuen habietan erru-

ten ditu arrautzak. Kukukumea 11 eguneko inkubazio laburraren ostean jaio

eta habian dauden gainontzeko txitak edo arrautzak botatzen ditu. Txita

hauen gurasoak dira kukukumeari jaten emango diotenak. 

“Kukuak primaderan egiten du kuku, biziaren esperantza era-

kartzen dauku”

Xalbador.

• Animalia txikiak.

Narrastien artean zirauna, sugandila iberiarra, aspis sugegorria

eta musker berdea dira azpimarragarrienak. Anfibio edo urlehortarren

artean igela. Intsektutan ere aniztasun handia dago: inurriak, kakalar-

doak, marigorringoa, basoak bere kolorez apaintzen duen tximeleta, lizto-

rra, burruntzi edo sorgin-orratza eta naturan hain garrantzitsuak izateaga-

tik, aipamen berezia merezi duten erleak.

Izan ere, basoaren bizi-iraupenerako

animalia garrantzitsuenetakoa da erlea.

Loreen polininazioa eta fruitu eta hazien

jarraipena posible egiten du. Eta honi

esker ugaltzen dira, hain zuzen, landare-

ak. Adituek diotenez, erleek planetako

landare eta loreen polinizazioaren % 80

egiten dute. 

Intsektuez gain, erraza da bestelako ani-

malia batzuk ere aurkitzea: barraskiloak, bareak, mota ezberdinetako

armiarmak, zizareak… Azken honek oso funtzio garrantzitsua dauka

baso eta nekazal lurrentzat. Lurrean bizi da eta zoruan dagoen desegindako

materia organikoa du elikagai. Jatun handia da: bere pisuaren % 90 ere jan

dezake egun bakarrean. Jandako horren % 50 kanporatu egiten du gero eta

gorotz hau kalitate handiko abonu naturala da. Nekazaritzarako onuraga-

rriak dira oso, lurra haizetu eta aberasten baitute.

• Izurriteak.

Gehienetan gizakiak eragindako desoreken ondorioz, sortzen dira. Izurrite

ezagunenetakoa pinu beldarra edo prozesionaria da, baso berritzeko

pinudietan maiz ikusten dena. Pinuen hostoz elikatzen diren ehunka belda-

rrez osatutako kolonietan bizi dira eta tximeleta bilakatzen dira ondoren.

Erraza da beldar hauek ikustea, udare itxurako setazko poltsatan bizi bai-

tira zuhaitzetan. Udaberrian pinudietako lur-zoruan errenkadan ibiltzen

dira harat eta honat.

Baso didaktikoa

Arangurengo Udala eta Ilundain Haritz Berri Fundazioaren bultzadaz,

2004an hasitako proiektua da hau. 9.400 metro karratuko lur eremua eralda-

tu, eta bertan inguruko baso eta landare-espezieak dituen baso autoktonoa

egitean datza proiektua. 

Helburuak, soziokulturalak eta didaktikoak izanik, bidexkak egin eta sei-

naleak eta aulkiak ipini dira. Bidexka hauek Ilundaingo Basoan natura

interpretatzeko dauden ibilbideekin batuko dira, eskaintza osotuz eta abe-

rastuz.

Proiektu hau, ingurugiroarekiko eta bera kontserbatzeko jarrera positiboak

bultzatuz, naturara gerturatu eta naturaz gozatzeko egindako ekintzen barne

dago.

Nekazal lurrak

Arangurenen, orokorrean Iruñerri osoan bezala, zerealak nagusitzen dira

nekazal lurretan: batez ere, garia, garagarra eta oloa. Hauen osagarri, ekilo-

rea, ilarra eta koltza ere ereiten dira.

Eskualde osoa labore edo zerealari lotua dago, bai paisaia, baita kultura

aldetik ere. Laborantzaren hazkuntzak, lurra landu eta ereitetik hasi eta uzta

bildu arte, urteko aro ezberdinak markatzen ditu eta, lasaitasunez, biziaren

zikloa erakusten du.

Garia, gure elikaduraren oinarrietako bat izaki, oso garrantzitsua da.

Gariaren irinarekin egiten da ogia eta baita beste jaki asko ere: pasta

(makarroiak), gailetak, bizkotxoak, pastelak… Animalientzat ere elikagaia

da garia.

Irulegiko Gaztelua

Gida liburu honetako ibilbideen barruan dago eta aipamen berezia merezi

du, bere garrantzi historiko eta kulturalagatik. Gaur egun,  892 metrora,

Lakidaingo harkaitzaren gainetik, Aranguren eta Izagaondoako Ibarretara

begira jarraitzen du, baina ez dira gazteluaren hondakinak besterik gerat-

zen.

Bere kokapen geografikoagatik, Iruñea eta Leguin eta Izagaondoako gazteluen

arteko nahitaezko bidea zen. 

Hasiera batean, Nafarroako gazteluak Erregeak goi nobleziako jaun edo

baroiei denbora baterako haietaz ardura zitezen lagatutako “tenentzia” edo

“ohoreak” ziren. Ez ziren herentziazkoak.

Geroago, XIII. mendetik aintzina, “alcaide” baten zaintzapean utzitako defent-

sarako gotorlekuak izatera pasatu ziren, denbora baterako kasu honetan ere.

Honen inguruan ageri diren lehen datuek, “Michaele de Guereta in Hirulegui”

aipatzen dute eta 1230koak dira.

Alkaideek diru nahiz espezietan kobratzen zuten bere lana, gehienetan

garian. Gazteluaren garrantziaren araberakoa zen ordaindu beharrekoa. Bi

ordainketa egiten zituzten urtean: otsailean, kandelaria egunean bat eta

abuztuan, Ama Birjinaren egunean bestea.

Datu historiko moduan, aipagarria da Irulegi Vianako Printzearen eskubi-

deak defendatzen zituzten beaumondarren eskutan egon dela beti.

1378an, Sancho Lópiz alkaide zela gazteluan zegoen mugimendua ere aipaga-

rria da. Gaztelarren inbasioaren ondorioz, napar erreinua gerran zegoen eta,

besteak beste, Ilundain erre egin zuten.

1494an, beaumondarrak guda galdu zutelarik, Erregeek “D. Luis de Beaumont,

Leringo Kondeak egindako delituengatik, bere zerbitzura zeuden pertsonen

zaintzapeko gaztelu eta gotorlekuak konfiskatzea” adostu zuten. 

Johan de Bearin bidali zuten Irulegiko gazteluak amore eman zezan eta gaz-

telua behera bota zuten, “Erreinuaren defentsarako probetxuzko izan zitekeen

ezer ez zegoelako”.

Urte bereko azaroaren 31an “Johan de Garro eta Remonet kapitainei Irulegiko

gaztelua behera botatzeko mandatuaren ordainetan” saria eman zitzaien.

Gaur egun, landarez betetako gazteluaren hondakinak besterik ez geratu

arren, eraikinaren zimendu eta egitura argi ikusten dira, gaztelua nolakoa

zen antzeman dezakegularik.

Errege Altxonbidea

Ilundaingo Basoko baliabideen artean aurkitzen da, baita ere, Nafarroako

Foru Komunitatean eta Estatuan indarrean dagoen legeriak onartu eta babes-

ten duen Errege Altxonbidea (abelbideei buruzko 3/1995 Legea eta Nafarroako

abelbideei buruzko abenduaren 15eko 19/1997 Foru Legea). 

Oraindik ere erabiltzen den abelbide hau, Otsagi eta Milagro eta Bardeen

artean dago. Zaraitzuko abelbidea izenaz ere ezaguna da. Gaur egun, 4000

abelburutik gora dira urtero bidea zeharkatzen dutenak eta are gehiago

ziren antzinan bertatik pasatzen ziren abereak. Artzain transhumanteek

udaro Piriniotako larreetarako bidea hartzen zuten eta udazkenean, negua

pasatzeko giro epelagoaren bila jaisten ziren. Bide hauen jatorria artzain

hauek oinez egindako ibilbidetan  dago (hori da, hain zuzen, transhumatzea).

Aldaketa handirik gabe iritsi dira bideak gaurko egunera.

Balio historiko eta kultural handiko baliabidea da hau. Izan ere, artzainen

kultura 5000 urtetik gorakoa da eta gure historian erabat sustraiturik dago.

Hizkuntzan ere aurki dezakegu artzaintzak izandako garrantziaren aztar-

narik: Euskaraz, “aberats” hitzaren jatorria abere hitzan dago, aberatsa abe-

reak dituena da, alegia. 

Errege bidearen inguruan zenbait trikuharri daude tartekatuta. Gorpuak,

zaharberritzearen sinbolo gisa, ekialdera begira ehorzten ziren hilobi kolek-

tibotan.

Ferien artean Altsasu, Tafalla, Lizarra eta Tuterakoak dira azpimarraga-

rrienak, eta festen artean, Zaraitzu eta Erronkariko ardiak Bardeetara sart-

zerakoan ospatzen den “Sanmiguelada” da aipagarriena. Gastronomian, art-

zain-mamia eta Erronkari eta Idiazabal Jatorrizko Izenduradun gaztak dira

ezagunenak.

Abeltzaintzaren beherakada, produkzio modu berriak eta motorrezko

garraiobideen ohiko erabilpenaren ondorioz, gero eta gutxiago erabiltzen

dira abelbide hauek. Baina, dena den, badira oraindik ere batetik bestera

ikus ditzakegun artaldeak.

Mitologia. Basajaun

Gure herriko mitologia aberatsak dioenez, eta bere izenean agi denez,

Basajaun baso eta mendietako jauna da. Basajaunek natura eta berau maite

dutenak babesten dituela diote herri sinismen hauek.

Gizaki itxurako erraldoia da eta ile luze-

luzea dauka, gorputzean korapilatua.

Basoko leize eta txoko ezkutuetan bizi

da. Ilundainen, diotenez, Maitagarrien

Harizpean babesten da.

Artzain eta animaliak laguntzen ditu,

larri dabiltzanean. Ekaitz, otso eta

bestelako arriskutatik babesten ditu.

Ekaitzen artean bere ohartarazpen

oihuak entzuten dira maiz.

Jendeak berataz gaizki hitz egin

arren, lasai egon, basoan

galdu ezkero edo zerbait

pasatzen bazaizue berak

eramango baitzaituzte

etxera. Baina loreak hartzen, ani-

maliak molestatzen, adarrak apurt-

zen edo zaborrak botatzen ikusten

bazaituzte… Kontuz!

Aragoiko Piriniotako ipuin eta

kondaira askotan ere, pert-

sonaia hau agertzen da,

beste izen batzuekin bada

ere (Basajarau edo Chuanralla).

